            Секторот за инспекциски надзор  во областа на социјалната заштита и заштита на децата при Министерството за социјална политика, демографија и млади, преку инспекторите за социјална заштита Томислав Цветковски со службена легитимација број 28-0004, Соња Стефановска со службена легитимација број 28-0010 и Садат Нуредини, со службена легитимација број 28-0018, извршија вонреден инспекциски надзор над субјектот на инспекциски надзор ЈУ Меѓуопштински центар за социјална работа Охрид, со седиште на ул. 7 Ноември бр. 282 Охрид, застапуван од ВД Директорот Игор Еленчевски и со Записник ИП1 број 16-23 од 25.12.2024 година, ја утврди фактичката состојба и врз основа на член 338 од Законот за социјалната заштита („Службен весник на Република Северна Македонија,, број 104/2019,146/2019,275/2019, 302/2020, 311/2020, 163/2021, 294/2021, 99/22, 236/22 и 65/23), на ден 03.01.2025 година го донесе следното

Р   Е   Ш   Е   Н   И   Е

            Се наредува на Игор Еленчевски, ВД Директор на ЈУ Меѓуопштински центар за социјална работа Охрид (во натамошниот текст: Центарот), за отстранување на констатираните недостатоци и неправилности во примената на Законот за социјалната заштита, Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014, 104/2015, 150/2015,53/2021 и 199/23), подзаконските, општите, поединечните и другите акти донесени врз нивна основа, да ги превземе следните мерки  во роковите и од страна на одговорното лице:

1. Центарот во предметот на лицето под старателство .Н.Н, да обезбеди доказ од Агенцијата за катастар на недвижности дали Н.Н поседува недвижен имот и да изврши детален и целосен попис и процена на недвижниот и подвижниот имот на лицето ставено под старателство со задолжително присуство на старателот и лицето ставено под старателство, доколку е во состојба да сфати за што се работи и писмено да побара од старателот да достави соодветен доказ за моменталната висината на паричните средства посебно за секоја сметка или штедна книшка, што е во сопственост на лицето под старателство и да се утврди со посебен материјален доказ - движењето на средствата на секоја сметка посебно односно штедна книшка, од моментот на ставање на лицето под старателство, со соодветна листа – извод од надлежната банка, во согласност со член 141 став 2, член 143 и член 151 став 1 и 4 од Законот за семејството. 

Рокот за извршување на изречената инспекциска мерка 30 дена од приемот на решението.

2. Центарот писмено да побара од старателотда достави извештај за управување со имотот и за лицето под старателство кој ќе биде сеопфатен, да содржи износ на редовните и вонредните приходи во извештајниот период, состојбата на имотот на денот на поднесување на извештајот, да  достави податоци за управување и располагање со имотот на лицето под старателство и за сите приходи и расходи на лицето под старателство во 2023 и во 2024 година, како и за крајната состојба на неговиот имот, за да може да се утврди состојбата со имотот и работата на старателот, општата здравствена состојба, ако боледувало опис и траење на болеста, во согласност со член 151 од Законот за семејството.
Рокот за извршување на изречената инспекциска мерка 30 дена од приемот на решението.
3. Центарот во предметот на Н.Н. за постапките за кои е поставен старател за посебен случај со решение бр. УП1 0809-46 од 03.05.2023 година за застапување во постапка П1 47/23 за предавање во владение на имот против тужените Б.и Г.И. решение бр. УП1 0809-47 од 03.05.2023 година за застапување во постапка К.бр. 75/19 и бр. 60/23 во Основен суд Охрид против тужената М. И. и решение за посебен старател бр. УП1 0810-26/23 од 14.10.2024 година и решение за исправка на грешка бр. УП1 0810-26/23 од 17.10.2024 година, со која го поставил за старател за посебен случај адвокатот Ј. К. од Охрид да ги штити неговите права и интереси во судските постапки, кои произлегле од пресудата на Врховен суд на РС Македонија бр. РЕВ2-147/23 од 29.05.2024 година, како и за водење на постапки против извршување и запирање на извршување, да побара од старателот за посебен случај да достави писмен извештај за својата работа, за преземените мерки и активности за заштита на лицето под старателство, за текот и исходот од постапката во која го застапувал лицето под старателство. Со писмениот извештај Центарот да обезбеди доказ од старателот за посебен случај дека во соодветна постапка се надоместени трошоците на Д.И. во износ од 17.856,00 денари, како и дали предмет на постапката за враќање на недвижен имот е целокупниот имот наведен во образложението на пресудата на Врховен суд на РС Македонија, односно имотот за имотен лист број 671 за КО Д.Лакочереј-вон град за КП бр.195, дел 15; КП бр.691 и по имотен лист 80 за КО Лакочереј имотот за КП бр.2537 во површина од 83 мкв; КП бр. 2537 во површина од 45 мкв и КП бр.2537 во површина од 525 мкв и имот запишан на имотен лист број 1596 за КО Долно Лакочереј-вон град, КП бр.751 во површина од 1346 мкв, во согласност со член 151 и член 174 став 1 алинеја 2  од Законот за семејството.
Рокот за извршување на изречената инспекциска мерка изнесува 30 дена од приемот на решението.

             4. Субјектот на инспекциски надзор е должен веднаш по истекот на рокот определен за извршување на инспекциската мерка, а најдоцна во рок од три дена, писмено да го извести инспекторите дали се извршени инспекциските мерки, согласно член 334 став 4 од Законот.
                   Жалбата изјавена против ова решение, не го одлага неговото извршување.
                                                                     О б р а з л о ж е н и е
 Секторот за инспекциски надзор во областа на социјалната заштита и заштита на децата при Министерството за социјална политика, демографија и млади, врз основа на член 329 став 1 алинеја 3 од Законот за социјалната заштита, преку инспекторите за социјална заштита Томислав Цветковски со службена легитимација број 28-0004,Соња Стефановска со службена легитимација број 28-0010 и Садат Нуредини, со службена легитимација број 28-0018, извршија вонреден инспекциски надзор над субјектот на инспекциски надзор ЈУ Меѓуопштински центар за социјална работа Охрид, со седиште на ул. 7 Ноември бр. 282 , Охрид, застапуван од ВД Директорот Игор Еленчевски и состави Записник ИП1 број 16-23 од 25.12.2024 година, во кој  се констатирани недостатоци и неправилности во  постапка за лицето Н.Н., како лице со делумно одземена деловна способност и ставено под старателство , а по поднесена писмена иницијатива број ИП1 број 16-23 од 18.12.2024 година од Г. И. од с.Долно Лакочереј, Охрид.
Фактичката состојба е утврдена врз основа на увид во списите на постапките број УП1 0810-26/23, Уп1 0809-145/23, УП1 1002/9, УП1 0809-46, УП1 0809-47, на Н.Н., лице со делумно одземена деловна способност и ставено под старателство.
              Согласно член 338  од Законот се донесе решение како во диспозитивот. 

             Жалбата не го задржува извршувањето на решението согласно член 340 став 2 од Законот.

              Врз основа на изнесеното се одлучи како во диспозитивот на ова решение
Правна поука: против ова решение може да се изјави жалба до Државната комисија за одлучување во управна постапка, постапка од работен однос и инспекциски надзор во втор степен во рок од 15 дена од денот на приемот на решението.

Подносителот на жалба плаќа административна такса за жалба во износ од 250,00 денари.

Решено во Секторот за инспекциски надзор во областа на социјалната заштита и заштита на децата при Министерство за социјална политика, демографија и млади под ИП1 број 16-23 од 03.01.2025 година .

                                                                                 Инспектор за социјална заштита:
                                                                                              Томислав Цветковски






                      Соња Стефановска  







                      Садат Нуредини

